
Pengenalan
· Komposisi perdagangan antarabangsa terdiri daripada perdagangan dalam barang dan perkhidmatan. Apabila sesebuah negara mengeksport lebih daripada mengimport, negara tersebut mengalami lebihan perdagangan. Manakala apabila ia mengimport lebih daripada mengeksport, negara tersebut dikatakan mengalami defisit perdagangan. Perbezaan antara eksport dan import dipanggil eksport bersih atau dikenali juga dengan nama imbangan perdagangan.
Asas Kepada Perdagangan
· Kebiasaannya sesebuah negara mengeluarkan sesuatu barang tertentu lebih daripada keperluannya. Apa yang tidak digunakan dalam negara akan dieksport. Hasil jualan yang diperoleh digunakan untuk membeli barang import.
· Asas ekonomi kepada wujudnya perdagangan adalah faedah berbanding. Faedah berbanding merujuk kepada keadaan di mana kebolehan menghasilkan sesuatu barang pada kos lepas yang lebih rendah daripada negara rakan dagangannya.
Faedah Mutlak Dan Faedah Berbanding

· Sesebuah negara dikatakan mempunyai faedah mutlak dalam pengeluaran sesuatu barang berbanding negara lain sekiranya ia menggunakan kurang sumber untuk mengeluarkan barang tersebut berbanding dengan negara lain. Sekiranya Malaysia boleh mengeluarkan getah dengan menggunakan sumber yang kurang daripada yang boleh dilakukan oleh Thailand, manakala Thailand boleh mengeluarkan beras dengan kurang penggunaan sumber berbanding Malaysia, maka Malaysia dikatakan mempunyai faedah mutlak dalam pengeluaran getah, manakala Thailand mempunyai faedah mutlak dalam pengeluaran beras.
· Perdagangan antara negara masih mendatangkan faedah walau pun hanya sebuah negara saja boleh mengeluarkan semua barang dengan menggunakan kurang sumber daripada negara lain, dengan syarat kecekapan relatif antara barang yang dikeluarkan oleh kedua-dua negara tersebut adalah berbeza. Sebagai contohnya dikatakan Thailand adalah secara mutlaknya lebih cekap daripada Malaysia dalam kedua-dua pengeluaran getah dan beras. Andaikan bahawa dengan sejumlah sumber tertentu (buruh, tanah dan modal), pilihan barang yang dikeluarkan oleh setiap negara tersebut adalah seperti yang ditunjukkan oleh Jadual di bawah. Meskipun Thailand mempunyai faedah mutlak dalam kedua-dua pengeluaran getah dan beras, namun Malaysia mempunyai faedah berbanding dalam pengeluaran getah, dan Thailand mempunyai faedah berbanding dalam pengeluaran beras.
· Oleh itu, negara yang mempunyai faedah berbanding dalam sesuatu barang boleh menghasilkan barang tersebut pada kos lepas yang lebih rendah daripada negara lain. Jika sesebuah negara ingin mendapatkan keuntungan daripada perdagangan, negara tersebut patut mengeksport barang yang ia mempunyai faedah berbanding dan mengimport barang yang ia tidak mempunyai faedah berbanding. Dalam perkataan lain, kos sebenar pengeluaran beras adalah getah yang patut dikorbankan untuk mengeluarkan beras tersebut. Oleh itu adalah lebih rendah kos mengeluarkan getah di Malaysia daripada mengeluarkannya di Thailand walaupun Thailand (dengan jumlah sumber yang sama digunakan) boleh mengeluarkan lebih banyak getah berbanding dengan Malaysia. Rumusan ini merupakan hukum faedah berbanding.

· Jadual menunjukkan bahawa Malaysia mempunyai faedah berbanding dalam pengeluaran getah kerana kos getah 1 tan hanyalah ½ guni beras yang terpaksa dilepaskan berbanding dengan kos pengeluaran di Thailand adalah 2 guni beras terpaksa dilepaskan. Manakala Thailand pula dikatakan mempunyai kelebihan berbanding dalam pengeluaran beras kerana kos seguni beras hanyalah ½ tan getah terpaksa dilepaskan. Sebaliknya kos pengeluaran seguni beras di Malaysia adalah 2 tan getah terpaksa dilepaskan.
Keuntungan Daripada Perdagangan Yang Berasaskan Faedah Berbanding
· Andaikan, sebelum berdagang, kadar pertukaran pengeluaran getah dan beras adalah seperti berikut:

Malaysia: 2 tan getah untuk 1 guni beras 

Thailand: 2 guni beras untuk 1 tan getah

· Kedua-dua negara akan beroleh keuntungan daripada berdagang sekiranya mereka menumpukan kepada pengeluaran barangan yang mereka lebih cekap dan seterusnya berdagang pada kadar pertukaran yang berada antara 2 tan getah : 1 guni beras dan 1 tan getah : 2 guni beras. Sekarang cuba lihat apa yang berlaku sekiranya kadar pertukaran adalah 1:1; iaitu 1 tan getah didagangkan di pasaran antarabangsa untuk 1 guni beras, adakah setiap negara boleh mendapat keuntungan?

· Malaysia mendapat untung dengan mengeksport getah dan mengimport beras pada kadar pertukaran 1:1. Ia hanya menukarkan 1 tan getah untuk mendapatkan satu guni beras, sedangkan sebelum berdagang ia terpaksa lepaskan 2 tan getah untuk mendapatkan satu guni beras. 

· Thailand pula beroleh keuntungan dengan mengeksport beras dan mengimport getah. Sekali lagi pada kadar pertukaran 1:1, Thailand hanya perlu lepaskan 1 guni beras untuk mendapatkan 1 tan getah, sedangkan sebelum berdagang ia terpaksa lepaskan 2 guni beras untuk mendapatkan 1 tan getah. Oleh itu kedua-dua negara beroleh keuntungan dengan berdagang pada kadar pertukaran 1:1. 

· Cuba perhatikan sekiranya kadar pertukaran getah dengan beras pada nisbah 1:2, iaitu 1 tan getah ditukarkan kepada 2 guni beras. Pada kadar ini Malaysia mendapat untung yang paling banyak kerana dengan menukarkan hanya 1 tan getah, ia memperoleh 2 guni beras, sedangkan sebelum perdagangan ia perlu lepaskan 2 tan getah untuk mendapatkan 1 guni beras. Manakala Thailand tidak memperoleh apa-apa keuntungan kerana kadar pertukaran tersebut sama dengan keadaannya sebelum berdagang.

Asas Faedah Berbanding Dan Kos Pengkhususan
· Apakah yang menentukan sesebuah negara mempunyai faedah berbanding sama ada dalam bidang pembuatan atau pertanian? Bagaimanakah wujudnya faedah berbanding tersebut? Apakah yang menerangkan arah sebenar perdagangan?
· Berbagai teori dikemukakan untuk menjawab persoalan ini. Kebanyakan ahli ekonomi tertumpu kepada konsep anugerah faktor, (iaitu kuantiti dan kualiti buruh, tanah dan sumber semula jadi) sebagai asas utama faedah berbanding. Anugerah faktor dapat menerangkan sebahagian besar penentu dan pola aliran sebenar perdagangan dunia sekarang. Teorem Heckscher-Ohlin mengaitkan teori faedah berbanding dengan anugerah faktor. Teorem ini mengandaikan bahawa barang boleh dikeluarkan dengan menggunakan input pada jumlah yang berbeza dan input tersebut boleh berpindah antara sektor dalam setiap negara tetapi faktor tersebut tidak boleh berpindah antara negara.

· Menurut teorem tersebut, sesebuah negara mempunyai faedah berbanding dalam pengeluaran satu barang sekiranya negara tersebut dianugerahkan dengan banyak input yang digunakan secara intensif dalam pengeluaran barang tersebut. Asas pada teori tersebut ialah apabila sebuah negara mempunyai banyak sesuatu sumber, negara itu akan mempunyai faedah berbanding dalam pengeluaran barang yang pengeluarannya memerlukan atau menggunakan banyak sumber tersebut. Dengan perkataan lain, negara yang mempunyai banyak tanah subur cenderung mempunyai faedah berbanding dalam pertanian. Negara yang mempunyai banyak modal terkumpul pula cenderung mempunyai faedah berbanding dalam pengeluaran industri berat. Manakala negara yang dianugerahkan dengan modal insan cenderung mempunyai faedah berbanding dalam barang berteknologi tinggi. Sebagai contoh, mengapakah India menanam banyak padi? Ia disebabkan oleh kawasan ini menerima cahaya matahari sepanjang tahun, hujan, cuaca panas yang mencukupi dan sumber lain yang sesuai untuk tanaman padi.
Kadar Pertukaran
· Pada tahap kadar pertukaran berapakah yang akan mewujudkan perdagangan yang menguntungkan bagi negara yang terlibat? Dua perkara penting yang perlu diperkatakan mengenai tahap kadar pertukaran tersebut. Pertama, bagi mana-mana dua buah negara, terdapat julat kadar pertukaran yang secara serentak menguntungkan kedua buah negara tersebut apabila mengkhusus dan berdagang. Kedua, antara julat tersebut, kadar pertukaran akan menentukan negara mana yang akan mendapat untung paling banyak daripada perdagangan. Oleh itu nilai kadar pertukaran memainkan peranan penting dalam menentukan syarat perdagangan sesebuah negara.
Kadar Pertukaran Dan Aliran Perdagangan

Kadar Pertukaran Dan Faedah Berbanding

Alasan Lain Kewujudan Perdagangan Dan Arah Aliran Perdagangan
· wujudnya citarasa dan keperluan yang berbeza terhadap sesuatu barang
· faedah berbanding perolehan iaitu kelebihan tersebut bukan secara semula jadi tetapi diperoleh melalui pengetahuan yang khusus yang dipelajari dan diceburi oleh syarikat tersebut
· Skala ekonomi
· faktor bukan ekonomi, seperti faktor politik, sosial dan budaya.
Sekatan Perdagangan
· Tarif

· Kuota

· Subsidi Eksport

· Syarat Kandungan Tempatan

· Dasar Perolehan

· Pengaturan harga antarabangsa

· Kawalan Pertukaran Asing
· Sekatan Langsung dan TIdak Langsung
· Penilaian Kastam

· Embargo

Perdagangan Bebas Atau Perlindungan
· Hujah Untuk Perdagangan Bebas
· Hujah Untuk Perlindungan

· Perlindungan bertujuan menyelamatkan pekerja

· Amalan perdagangan yang tidak adil

· Buruh asing murah- persaingan tidak adil

· Perlindungan menjaga keselamatan Negara kerana sebahagian industri adalah penting untuk pertahanan Negara

· Mengurangkan pergantungan kepada Negara lain

· Perlindungan untuk alam sekitar

· Melindungi industri muda sehingga ia boleh bersaing dan berdikari

Masalah Perlindungan

· Perlindungan Sebagai “Kedua Terbaik”
· Tindak Balas

· Perlindungan Mungkin Menyebabkan Syarikat Kekal Tidak Cekap

